
Ramodn Otero Pedrayo, incortornabel intelectual e prolifico autor de primeira lifia da nosa literatura, conside-
raba que os momentos mais representativos da historia e da cultura da Galiza correspondian ao mundo celta
ou castrexo, ao romanico e ao barroco. Para el, a conexion do pais con territorios europeos célticos, o tempo
de Xelmirez e o esplendor da fachada do Obradoiro sintetizaban os esteos en que asentaba a idiosincrasia da
nacion. E, con efecto, poderia asinarse parcial ou totalmente este parecer do poligrafo de Trasalba coa Unica
matizacién de o grao de cofiecemento desas épocas ser mais profundo hoxe do que nos anos en que Otero
proclamaba tal idea a través da sua vastisima e variada obra. As investigacidns mais recentes sobre o reino
medieval galego verificaron a relevancia cultural, histérica e politica que tivo na peninsula ibérica, ao paso que
evidenciaron as falacias, tantas veces reiteradas pola historiografia oficial espafiola, que insistian na negacién
daquel ou, no mellor dos casos, na sda secundarizacion. A Galiza foi unha monarquia hexeménica, cunhas
orixes que remontan a figura de Hermerico, primeiro rei suevo (409-438) da Gallaecia e primeiro do occidente
europeo apos a queda do poder romano. Por mar ou por terra, o reino galaico mantivo didlogos comerciais e
culturais con diferentes terras, sen alfandegas condicionadas pola submisién a outros territorios. Os traballos
de Nogueira (2002), Lépez Carreira (2005), Murado (2013) e mais recentemente Rodriguez (2022) tefien contri-
buido para valorizaren a Idade Media galega.

Tamén é sabido que a hexemonia politica e a bonanza econémica costuman ter como compafieira unha equi-
valente producion cultural, en que diversas disciplinas artisticas, como a arquitectura, a literatura ou a musica,
cofiecen un notabilisimo desenvolvemento e unha grande repercusidn social. Existen mostras de civilizacions
en que o poder politico e econdmico se espella en obras de arte que cumpren unha dupla funcién: por un lado,
corroboran o poder desas sociedades e das suas clases dirixentes, e, por outro, supofien unha proxeccion ar-
tistica dese mesmo poderio. Nestes medios, o libro O eco das estrelas. Misica medieval no Camifio de Santiago,
saido do prelo na editora herculina Canela que dirixe Pablo Quintana, da forma a un extraordinario exemplo
en que son constatadas interseccions entre artes cultivadas con brillantismo durante a Idade Media galega,
cando a Galiza se caracterizaba por esa hexemonia que acabamos de referir. A través das suas paxinas asis-
timos a unha corda melodia en que cantigas trobadorescas, cédices, manuscritos, instrumentos labrados na
pedra ou reproducidos en iluminuras, timpanos de igrexas e mosteiros etc. enforman unha ben harmonizada
polifonia que principia, nalguns casos, en territorios ultrapirenaicos. Xa a capa do libro preludia todo iso cun
organistrum, antesala da zanfona contemporanea, conservada por cegos anénimos nos séculos XVI-XIX e re-
cuperada na segunda metade da pasada centuria por Faustino Santalices e despois popularizada por bandas
como Doa, Fuxan os Ventos ou Milladoiro.

A obra que foca o noso interese consta de varios capitulos. O primeiro, asinado por José M. Salgado e inti-
tulado “O ancian 23" (pp. 15-31), organizase en varias secciéns: “I. Introducién”, “Il. As circunstancias”, “III.
O ancian 23" e unha “Bibliografia”. Toda esta primeira parte funciona case como preambulo aos posteriores
traballos e nela o cofiecido fotdgrafo, deixando claro que a cidade compostela foi “unha das urbes mais impor-
tantes de Occidente” do punto de vista cultural (p. 20), explica fundamentalmente o “traballo fotografico que
complementa os capitulos” dialogando coas opiniéns dos autores, da autora e do editor, “sen deixar de lado o
maximo coidado dos principios estéticos” e os “altos estandares editoriais”. Con certeza, non podia ser doutro
xeito, pois Canela ten na fotografia un dos seus principais carténs de visita; conforme teremos ocasién de
verificarmos, todos os traballos reproducidos n'O eco das estrelas (como a maior parte dos libros promovidos
por Pablo Quintana) cofiecen na imaxe un excelente complemento que, nalguns casos, apelando 4 semantica
da metafora gramatical, foxe desta categoria complementar para se aproximar da de suxeito.

O segundo texto provén da man de Francisco Singul e leva por titulo “A imaxe da harmonia universal. Musi-
ca, poesia e artes visuais en Galicia e no Camifio de Santiago” (pp. 33-151). Neste capitulo, Singul divide os
contidos en varias partes: “I. A recuperacién da escultura monumental en occidente como recurso pastoral”,
“II. A vida monastica na difusion da musica medieval”, “III. Xograres e danzantes. Iconografia sacra e apunta-

l'gf N°24 /2023 REVISTA GALEGA DE FILOLOXIA 169



RECENSION 05 XOSE MANUEL SANCHEZ REI MARINA ARBOR ALDEA, FRANCISCO LUENGO, JOSE M. SALGADO
E FRANCISCO SINGUL, O ECO DAS ESTRELAS. MUSICA MEDIEVAL
NO CAMINO DE SANTIAGO, A CORUNA, EDITORIAL CANELA, 2021,
429 PAXINAS.

mentos moralizantes na escultura romanica”, “IV. O rei David: soberano, salmista e musico”, “V. Compostela e
o Camifio a Santiago no século XII, espazo sacro de arte e musica”, “VI. A peregrinacién a Santiago e a outros
santuarios como inspiracion musical e poética” e “VIL. A tradicion galega, poética e musical, no Scriptorium de
Afonso X o Sabio”, sequidas dunhas “Conclusiéns” e da “Bibliografia”. Unha das partes que mais chamou a
nosa atencién foi a terceira, en que o autor da conta dos desencontros entre as figuras de danzantes e xogra-
res coas prescricions dos ministros do deus cristian, nada proclives a consentiren o lecer da musica nin a que
se traducise para representacions artisticas: “Os cregos e moralistas medievais lanzaban nos seus serméns
serias criticas contra as actividades lidicas e sensuais dos xograres, intranquilos ante o poder de convocatoria
gue musicos, cantores e danzantes exercian sobre os fieis”, ainda mais criticabel “cando se trataba de musica
na taberna”, coa “perigosa relacion entre vifio, musica, baile e luxuria” (p. 41).

O traballo de Singul vese ilustrado por 61 imaxes. Sobresaen as tiradas a templos que se achan nos camifios
a Compostela (pp. 68-69, 70-71 etc.), nas cales destacan as representacidns de musicos e de instrumentos
medievais: frautas (p. 71 etc.), arpas medievais (p. 85 etc.), rotas (p. 83 etc.)... Tamén merecen un comentario
as que recollen claustros, fachadas de igrexas e abadias, pdrticos etc. (pp. 72, 74-75 etc.). Ao paso, as imaxes
de caracter histérico que reconstrien edificaciéns doutras épocas, cal o aspecto con que lucia a catedral de
Santiago nos primordios do século XIII (pp. 108-109, 110-111) posibilitan unha verdadeira viaxe no tempo a
cidade baixomedieval. Finalmente, as fotografias do Codex Calixtinus ou Liber Sancti Iacobi (pp. 120-121, 122
etc.) coas sUas notaciéns musicais, ou do Libro de Horas de Fernando I (pp. 124-125, 126-127 etc.), favorecen
termos unha idea de que repertorios de caracter sacro eran os que estaban de moda na altura. A seleccién de
imaxes conclde cunha romaria dos inicios do século XX no Cebreiro (pp. 150-151), no santuario en que é vene-
rada a Virxe do Santo Milagre, festa que, se non fose pola vestimenta dos romeiros, ben poderia representar,
polo primitivismo arquitecténico das caracteristicas pallozas da zona, unha celebracién relixiosa dos séculos
medievais.

Marifia Arbor Aldea é a responsabel polo terceiro capitulo, “Poesia e musica na Idade Media hispanica cen-
tro-occidental. Un crisol de culturas en cobras e sées” (pp. 153-249). A profesora da Universidade de Santiago,
grande experta en literatura galega medieval, organiza a exposicién en varias partes: “I. Incipit”, “IL. Lirica
profana e Cantigas de Santa Maria. As suas orixes: marco histérico”, “IIL. Lirica profana galego-portuguesa.
Coordenadas socio-culturais”, “IV. Lirica profana e Cantigas de Santa Maria. Manuscritos”, “V. Lirica profana e
Cantigas de Santa Maria. Xéneros e textos”, “VI. A musica e a sUa notacion nos cédices”, “VII. A musica referida.
Léxico e iconografia musical na lirica galego-portuguesa”, “VIII. Conclusio” e “Bibliografia”. Sequndo se pode
retirar das epigrafes dos subcapitulos, o contributo de Arbor Aldea da forma a unha actualizada panoramica
en que son desenvolvidos os principais puntos para podermos entender e contextualizar a magnifica produ-
cion poética galega medieval, a camifio entre a musica e a lirica. Con efecto, nas palabras da autora, a poesia
en romance galego “comeza a cultivarse arredor de 1175, cando o reino de Galicia vivia momentos de gran
bonanza econdmica e asistia a unha auténtica explosion cultural” (p. 156). O convivio entre musica e lirica era
tal que conseguian producir unha unica realidade hoxe frecuentemente esgazada: “Texto e musica, ‘cobras e
sbes’, que para todos nos constitlen universos enormemente distantes, eran na Idade Media esferas com-
plementares. Quen hoxe estuda o texto, de feito, apenas sabe nada da stia musica e quen estuda a mdusica
carece, con frecuencia da capacidade para afondar na estrutura formal e na métrica das cantigas” (p. 195).

Na lifia dos criterios editoriais dos traballos que integran O eco das estrelas, un total de 33 imaxes asiste aos
contidos expostos por Arbor Aldea. Entre elas, cdmpre citarmos a do sarcéfago atribuido ao rei galego Fer-
nando II ou Afonso VIII que se acha no Pantedn Real da sé composteld (p. 207), os mapas que representan
0 reino na época de Afonso VIII até a4 independencia de Portugal (p. 208) ou as correspondentes aos cancio-
neiros medievais e outros textos: Pergamifio Vindel (pp. 210-211), Cantigas de Santa Maria (pp. 212-213 etc.),
Pergamifio Sharrer (pp. 222-223), Cancioneiro da Ajuda (pp. 224-225 etc.), Cancioneiro da Vaticana (pp. 226-227),

Cancioneiro da Biblioteca Nacional de Portugal (pp. 228-229) etc. Tamén tefien o seu lugar as reproducions de
instrumentos, cal o salterio construido por Carlos Paniagua en 2018 (p. 233), a gaita ou musa medieval reali-
zada no Obradoiro Seivane en 2016 (p. 337) e varias imaxes de timpanos e capiteis de igrexas con intérpretes
e xograres (p. 340, 343-343 etc.). A seleccidn de fotografias conclie con unha ben cofiecida de Florencio Lopez
Fernandez (pp. 248-249), violinista ambulante dito “O cego dos Vilares” ou “O cego da Fontaneira”, que perco-
rreu as montafas lucenses e cuxa figura, melodias e técnica foron merecedoras de estudos monograficos (cfr.
VVAA, 2015; Dominguez Diez, 2016).

O titulo “O mundo instrumental do Mestre Mateo” (pp. 251-427) serve como epigrafe ao cuarto capitulo. Foi
redixido por Francisco Luengo, famoso musico e artesan e integrante de formaciéns como Capela Composte-
lana, Doa, Grupo Universitario de Camara de Compostela ou Malandanca. Esta parte constitie a mais extensa
da obra por causa das 122 imaxes que acompafian o texto e é estruturada nas seguintes seccions: “I. Os ins-
trumentos musicais”, “II. Os intérpretes”, “III. Onde soaba a musica”, “IV. A reconstruciéon dos instrumentos”,
“V. Materiais”, “VI. O Pértico da Gloria”, “VII. Os instrumentos do Pértico da Gloria”, “VIIL O rei David da fachada
romanica”, “IX. O rei David das Praterias”, “X. San Xoan ou San Nicolas de Portomarin”, “XI. San Lourenzo de
Carboeiro”, “XIL. Pazo de Xelmirez", “XIII. Ourense: Pdrtico do Paraiso”, “XIV. Outras igrexas e mosteiros” e “XV.
Conclusién”. Isto é seguido da “Bibliografia”, dun interesante “Glosario” de termos relativos a constituintes de
instrumentos (borddn, caixa harmoénica, crina etc.) e duns desefios coas partes dun organistrum, dunha arpa,
dunha viola e do seu correspondente arco.

Luengo fornécenos unha fantastica sintese dos instrumentos que soaban na Idade Media, con especial aten-
cién aos que aparecen no granito do Poértico da Gloria e do Pértico do Paraiso e noutros templos da nacion.
Como sinala nas palabras liminares, a obra do Mestre Mateo “constitue unha referencia fundamental, alén da
sUa calidade artistica, pola incalculable carga de informacién que nos ofrece sobre os instrumentos musicais,
sobre a sua forma, estrutura, tamafio e construcidn, e sobre a importancia que tifian na sociedade culta da
Idade Media” (p. 253). O grao de pormenorizacién conseguida no Pdrtico da Gloria é tal que, na lifia do apun-
tado por Luengo, da para sublifiarmos o traballo conxunto entre canteiros e luthieres medievais, que deberon
de guiar con precision digna de nota os seus colegas escultores en canto estes daban forma a famosa entrada
oeste da catedral de Compostela.

Como nos textos anteriores, a autorizada voz de Luengo conflie cunhas extraordinarias fotografias de ins-
trumentos e de intérpretes que pofien o ramo ao traballo do autor: hai imaxes esculpidas na pedra ou tiradas
das iluminuras das Cantigas de Santa Maria en que figuran citolas, laudes, rotas, xigas, violas e violéns. (pp.
315, 316-317 etc.). Tamén se incluen réplicas actuais, realizadas nalguns casos por Luengo (p. 323, 336 etc.), as
veces coa colaboracién de César Arias (p. 322, 328 etc.), e en ocasidéns fabricadas no Obradoiro do Centro de
Artesania e Desefio da Deputacion de Lugo seguindo as pesquisas de Christian Raul en 2017 (p. 345, 346 etc.).

Apds a lectura do libro, térnase facil imaxinarmos a simbiose entre musica e poesia en galego na Idade Media,
lingua lirica peninsular durante moito tempo. Esa simbiose era producida coa axuda de instrumentos estima-
dos pola aristocracia e tanxidos por unha pléiade de trobadores e xograres, bardos e cantores, nun territorio
que ia desde Coimbra até Ortegal e desde Ledn até Fisterra. Como expdn Luengo, 0s xograres eran 0s princi-
pais intérpretes e correspondian a figuras que mudaban “segundo o momento e o lugar”, con categorias dife-
rentes, pois habiaos que cantaban, “a miudo acompafiados de instrumentos, obras anénimas, quer cantares
de xesta, vidas de santos ou de persoas famosas, quer canciéns trobadorescas, con autores cofiecidos que
con frecuencia eran os patrons dos xograres” (p. 256).

Os contactos comerciais entre nacidns e as peregrinaciéns a diferentes centros de culto alén de Compostela
(Canterbury, Notre Dame, Roma...) foron capaces de levaren e de traeren, atravesando diversos reinos, gostos,

intérpretes e xograres, melodias, modas etc. que, co pasar do tempo, constituirian o patrimonio que significa
a musica medieval. Contemplada desde a actualidade, representa unha das mais relevantes esferas do legado
cultural galego e europeo e a Galiza foi, naqueles tempos, unha verdadeira potencia artistica na construcién
de templos, no musical e no literario, o que da pé a reflectirmos no poder que debia de ter o reino. Desperta
a atencion non s6 a diversidade de instrumentos de que se ten noticia, tan ben descrita n'O eco das estrelas,
mais tamén a variedade de tradicidns musicais que comporian ese universo sonoro: as escalas e sonoridades
célticas, as cristids, as romanicas, as xermanicas etc. Sen dubida, os instrumentos de que falan os autores e
a autora do libro, probabelmente alguns exportados desde Compostela e outros traidos a cidade, darian boa
conta desas escalas e acusticas, en claro contraste coa reducién aos modos maior e menor que se verifica xa
no século XVII e coa reforma consistente na adopciéon dunha escala temperada dividida en doce distancias
idénticas, que é a actual da musica chamada culta e que tivo en Johan Sebastian Bach (1685-1750) un dos seus
mais preclaros entusiastas e defensores.

Noutra orde de ideas, o desenvolvemento da polifonia na Baixa Idade Media, con persoas tocando xuntas
como se documenta nas imaxes de capiteis, porticos e timpanos reproducidos n'O eco das estrelas, soubo pro-
porcionar unha nova estética artistica a musicos profanos e relixiosos, a vez que, desde a actualidade, serve
para caracterizar unha nova etapa na evolucién e/ou aparecemento de instrumentos. Tal é o caso da gaita
ou cornamusa, aerofone de orixe incerta composto dun depdsito de ar tradicionalmente de coiro e hoxe de
Gore-tex (fol), un tubo insuflador (soprete), un tubo cantor (punteiro) e un ou varios tubos que emiten notas
pedais afinadas nalgun grao do punteiro (roncdns, ronquetas), habitualmente na ténica; deducese con facili-
dade que a organoloxia basica da gaita como a hoxe entendemos poderia datarse, con bastantes doses de
verosimillanza, nos momentos en que a polifonia era xa un recurso artistico e estético, o que desloce a teoria
da proveniencia céltica do instrumento, tan popular como tan pouco probabel e tantas veces reiterada desde
a segunda metade do século XIX.

En resumo, moitos son os méritos d'O eco das estrelas, os cales se alicerzan tanto na validade e rigor dos es-
tudos canto na calidade das imaxes e figuras que os acompafan. Por todo iso, e xa para irmos concluindo,
apracenos darmos os parabéns & autora e aos autores do libro, cofiecidos expertos e responsabeis por un
traballo que perdurara no tempo e que esta destinado a se converter, pola seriedade con que foi escrito e
polo material iconografico que trae consigo, nunha obra de referencia. Outrosi, na lifia do que xa foi dito, é
a nosa obriga congratularmos o traballo fotografico, capaz de nos transmitir pormenores de fachadas, ins-
trumentos, musicos etc., tan ben captados polos obxectivos das cdmaras. E, finalmente, tamén nos agrada
encamifiarmos outra dose de parabéns a Pablo Quintana, editor de Canela, casa que esta a conseguir un lugar
destacado no panorama bibliografico da Galiza actual.

